ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
«_____»  ______________ 2014 թվականի N ​​​​​​​​​​​_________Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԴԵԿՏԵՄԲԵՐԻ 19-Ի N 1414-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ, ԼՐԱՑՈՒՄ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՇԻՆՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ 

«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ մասին և Հայաստանի Հանրապետության կառավարության 2011 թվականի փետրվարի 10-ի N 168-Ն որոշման 1-ին կետով հաստատված գնումների գործընթացի կազմակերպման կարգի 32-րդ մասի 5-րդ կետի «բ» պարբերությանը համապատասխան` Հայաuտանի Հանրապետության կառավարությունը 
ո ր ո շ ու մ  է.

1. Հայաստանի Հանրապետության կառավարության 2013 թվականի  դեկտեմբերի 19-ի  «Հայաստանի Հանրապետության 2014 թվականի պետական բյուջեի կատարումն ապահովող միջոցառումների մասին» N 1414-Ն որոշման N 11 և 12 հավելվածներում կատարել փոփոխություններ և լրացումներ` համաձայն N 1 և 2 հավելվածների: 
2. Երևանի Մամիկոնյանց 46/5 հասցեում գտնվող վարչական մասնաշենքի հիմնանորոգման նախագծանախահաշվային փաստաթղթերի մշակման աշխատանքների նպատակով Հայաuտանի Հանրապետության 2014 թվականի պետական բյուջեով նախատեuված Հայաuտանի Հանրապետության կառավարության պահուuտային ֆոնդից Հայաuտանի Հանրապետության քաղաքաշինության նախարարությանը 2014 առաջին կիսամյակում հատկացնել 27,500.0 հազար դրամ` (բյուջետային ծախսերի տնտեսագիտական դասակարգման «Նախագծահետազոտական ծախսեր» հոդվածով):

3. Սահմանել, որ սույն որոշման՝ 2-րդ կետում նշված աշխատանքների գնումն իրականացվելու է «Գնումների մասին» ՀՀ օրենքի 20-րդ հոդվածի 5-րդ մասի 2-րդ կետի համաձայն, բանակցային ընթացակարգով՝ առանց գնումների հայտարարությունը նախապես հայտարարելու:

3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀԻՄՆԱՎՈՐՈՒՄ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԴԵԿՏԵՄԲԵՐԻ 19-Ի N 1414-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ, ԼՐԱՑՈՒՄ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՇԻՆՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ
Երևան քաղաքի Մամիկոնյանց 46/5 հասցեում գտնվող վարչական մասնաշենքի հիմնանորոգման նախագծանախահաշվային փաստաթղթերը մշակելու անհրաժեշտության վերաբերյալ
   1. Անհրաժեշտությունը
    Որոշման  նախագծի ընդունման առաջնահերթությունը պայմանավորված է. 

     Նորաստեղծ Միասնական քննչական մարմնի գործունեությունը շահագործման համար պիտանի շենքային պայմաններում ապահովելու անհրաժեշտությամբ :

2.Ընթացիկ իրավիճակը և խնդիրները
Գոյություն ունեցող մասնաշենքի հիմնանորոգման վերաբերյալ
    Գոյություն ունեցող մասնաշենքը կառուցվել է 1980-ական թվականներին: Նախագծվել և շահագործվել է որպես վարչական համալիր:

    «Հայսեյսմշին և ԿՊԳՀԻ» ԲԲԸ 2014 թվականի մասնագիտական ուսումնասիրության եզրակացությամբ մասնաշենքի տեխնիկական վիճակը գնահատվել է բավարար՝ վնասվածության աստիճանը՝ 2-րդ կարգի:

     Ըստ տրված եզրակացության կառույցը ենթակա է հիմնանորոգման և տեխնիկական վերազինման՝ միջնորմների, հատակների, շահագործման համար ոչ պիտանի կենտրոնական աստիճանավանդակի, տանիքի վերակառուցման, գոյություն ունեցող պատուհանների և դռների փոխարինման, ներքին և արտաքին հաղորդակցուղիների /ջրամատակարարման, կոյուղու, էլ.մատակարարման, ջեռուցման, օդափոխության, հակահրդեհային ազդանշանման, տեխնիկական անվտանգության /ազդանշանային/ ու տեսահսկման, ջրահեռացման արդի համակարգերի կառուցման, ներքին և արտաքին հարդարման, սանտեխնիկական սարքերի և սարքավորումների ձեռքբերման, ինչպես նաև շուրջ 1500քմ տարածքի բարեկարգման միջոցով:   

    Վարչական մասնաշենքը 6 հարկանի է, 4072.0քմ ընդհանուր մակերեսով (արտաքին պատերի ներքին չափերի հաշվառմամբ):

Հանդիսությունների նոր  դահլիճի կառուցման վերաբերյալ
     Նախատեսվում է կառուցել երկհարկանի հանդիսությունների դահլիճ 236.0քմ հատակագծային չափերով /նկուղային մասնահատվածով/: Կառույցի ընդհանուր մակերեսը՝ 615քմ (արտաքին պատերի ներքին չափերի հաշվառմամբ):

     Դահլիճային մասնաշենքը հագեցած կլինի ներքին և արտաքին հաղորդակցուղիների /ջրամատակարարման, կոյուղու, էլ.մատակարարման, գազամատակարարման, ջեռուցման, օդափոխության, հակահրդեհային ազդանշանման, տեխնիկական անվտանգության /ազդանշանային/ ու տեսահսկման, ջրահեռացման արդի համակարգերով, կընդգրկի հանդերձարանային և խոհանոցային մասնաբաժիններ, 1-2 վարչական աշխատասենյակ, սանհանգույցներ, մեծ և փոքր դահլիճային մասնահատվածներ, ցուցադրությունների սրահ և այլն:

Նոր կաթսայատան կառուցման վերաբերյալ
       Նախատեսվում է կառուցել նոր կաթսայատուն 50քմ ընդհանուր մակերեսով՝ տեղադրել առնվազն Q=385-510ԿՎտ  ջերմային հզորությամբ   թվով 2 կաթսաներ, պահուստային լրացուցիչ հզորությամբ, այլընտրանքային վառելիքի օգտագործման, ջեռուցման և տաք ջրամատակարարման  համար նախատեսված համակարգ:

       Նախագծանախահաշվային փաստաթղթերի մշակման խոշորացված  արժեքի  հաշվարկման վերաբերյալ
      Հիմք ընդունելով ՀՀ քաղաքաշինության նախարարի 15.02.2008 թ. թիվ 19-Ն հրամանի դրույթները
 Նախագծային արժեքի հաշվարկման բանաձևի կիրառմամբ կունենանք` Նա=ՄxԳ, որտեղ`

-Նա -նախագծային արժեքը
- Մ- նախագծվող մակերեսը (մ2)

- Գ - նախագծման 1մ2 արժեքը (ՀՀ հազ. դրամ):

Մասնավորապես,

Նա= (4072.0+615.0+50.0)x Գ = 4737քմ x 5.5 հազ.դրամ≈ 26000.0 հազ.դրամ նվազագույն հաշվարկային արժեք, որում չեն հաշվառված երկաստիճան նախագծման համար նախատեսված ծախսերի 20%-ով ավելացումը, ինժեներաերկրաբանական հետազննության ծախսերը ու ԱԱՀ 20%-ը, ակնկալելով նշված գնի շրջանակներում  Պատվիրատուի և Նախագծողի միջև կայանալիք բանակցության ընդունելի արդյունքը:

Բացի այդ՝ 

· նախագծանախահաշվային փաստաթղթերի փորձաքննության համար ըստ գործող նորմերի կպահանջվի 26000.0x6%≈1500.0հազ.դրամ գումար:

     Համալիրը դիտարկելով որպես IV –րդ կարգի բարդության օբյեկտ՝ վերջինիս  նախագծանախահաշվային փաստաթղթերում կներառվեն աշխատանքների բացատրագիրը, ճարտարապետաշինարարական, կոնստրուկտորական և ներքին ու արտաքին հաղորդակցուղիների տեքստային և գրաֆիկական նյութերը, շինարարության կազմակերպման նախագիծը, օբյեկտի նախահաշիվը և այլն:

     Հաշվի առնելով, որ 2014 թվականի ընթացքում նորաստեղծ Միասնական քննչական մարմնի կողմից նշված մասնաշենքի շահագործումը փաստացի վիճակով անհնարին է, իսկ շինաշխատանքների կատարման համար անհրաժեշտ են փորձաքննության դրական եզրակացությամբ երաշխավորված նախագծանախահաշվային փաստաթղթեր, որոնց մշակման ժամկետը չի կարող ավելի նվազ լինել քան 100 օրացուցային օրը, ուստի «Գնումների մասին» ՀՀ օրենքի 20-րդ  հոդվածի 5-րդ մասի 2-րդ և ՀՀ կառավարության 10.02.2011թ.  թիվ 168-Ն որոշման 32-րդ մասի 5-րդ կետի «բ» պարբերության համաձայն ծագել է նախագծման աշխատանքների գնման անհետաձգելի պահանջ և  բացի ԲԸԱՀ ընթացակարգը գնման մեկ այլ ընթացակարգի կիրառումը ժամկետի առումով համարվում է ոչ իրատեսական:

     Հաշվի առնելով վերոգրյալն առաջարկվում է.

1. Երևան քաղաքի Մամիկոնյանց 46/5 հասցեում գտնվող վարչական մասնաշենքի հիմնանորոգման նախագծանախահաշվային փաստաթղթերի մշակման աշխատանքների գնման համար սահմանել բանակցային ընթացակարգ՝ առանց գնումների հայտարարությունը նախապես հրապարակելու /ԲԸԱՀ/ : 

2. ՀՀ կառավարության պահուստային ֆոնդի միջոցների հաշվին նշված աշխատանքների համար հատկացնել 27500.0հազ.դրամ գումար:
3. Տվյալ բնագավառում իրականացվող քաղաքականությունը
ՀՀ պետական բյուջեներով նախատեսված ծախսային ծրագրերի իրագործման անհրաժեշտությամբ՝ ՀՀ ՔՆ «Քաղաքաշինական ԾԻԳ» ՊՀ  կողմից անհրաժեշտ վերահսկողության, հաշվետվությունների, հիմնավորումների, հաշվարկների, մասնագիտական եզրակացությունների ձեռք բերման, գնման ընթացակարգերի կազմակերպման ապահովում՝ լիազոր մարմնի՝ ՀՀ քաղաքաշինության նախարարության կողմից պարբերաբար մշակվող և լրամշակվող նորմատիվատեխնիկական փաստաթղթերի  պահանջով կարգավորվող քաղաքականության  համաձայն:

4. Կարգավորման նպատակը և բնույթը
Սեղմ ժամկետում շինաշխատանքների նախագծման ապահովում:

5. Նախագծի մշակման գործընթացում ներգրավված ինստիտուտները և անձինք
ՀՀ քաղաքաշինության նախարարության  աշխատակիցներ:

6. Ակնկալվող արդյունքը
          Վարչական օբյեկտի հիմնանորոգման նախագծանախահաշվային փաստաթղթերի ձեռքբերում:

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԴԵԿՏԵՄԲԵՐԻ 19-Ի N 1414-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ, ԼՐԱՑՈՒՄ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՇԻՆՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈւՆՄԱՆ ԿԱՊԱԿՑՈւԹՅԱՄԲ ՊԵՏԱԿԱՆ ԲՅՈւՋԵՈւՄ ԾԱԽՍԵՐԻ ԵՎ  ԵԿԱՄՈւՏՆԵՐԻ ՓՈՓՈԽՈւԹՅԱՆ ՄԱՍԻՆ
«Հայաստանի Հանրապետության կառավարության 2013 թվականի դեկտեմբերի 19-ի N 1414-Ն որոշման մեջ փոփոխություն, լրացում կատարելու և Հայաստանի Հանրապետության քաղաքաշինության նախարարությանը գումար հատկացնելու մասին»  Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում ծախսերի և եկամուտների փոփոխություններ չեն առաջանում:
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԴԵԿՏԵՄԲԵՐԻ 19-Ի N 1414-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ, ԼՐԱՑՈՒՄ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՇԻՆՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՊԱԿԱՅՈՒԹՅԱՆ ՄԱՍԻՆ
1. Այլ իրավական ակտերում փոփոխությունների և/կամ լրացումների անհրաժեշտությունը
«Հայաստանի Հանրապետության կառավարության 2013 թվականի դեկտեմբերի 19-ի N 1414-Ն որոշման մեջ փոփոխություն, լրացում կատարելու և Հայաստանի Հանրապետության քաղաքաշինության նախարարությանը գումար հատկացնելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում: 

2. Միջազգային պայմանագրերով ստանձնած պարտավորությունների հետ համապատասխանությունը
«Հայաստանի Հանրապետության կառավարության 2013 թվականի դեկտեմբերի 19-ի N 1414-Ն որոշման մեջ փոփոխություն, լրացում կատարելու և Հայաստանի Հանրապետության քաղաքաշինության նախարարությանը գումար հատկացնելու մասին» Հայաստանի Հանրապետության կառավարության որոշման նախագիծը համապատասխանում է միջազգային պայմանագրերով ստանձնած պարտավորությունների հետ: 
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԴԵԿՏԵՄԲԵՐԻ 19-Ի N 1414-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ, ԼՐԱՑՈՒՄ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՇԻՆՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՆԱԽԱԳԾՄԱՆԸ և ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ
1. Հասարակությանը նախագծի վերաբերյալ իրազեկումը

«Հայաստանի Հանրապետության կառավարության 2013 թվականի դեկտեմբերի 19-ի N 1414-Ն որոշման մեջ փոփոխություն, լրացում կատարելու և Հայաստանի Հանրապետության քաղաքաշինության նախարարությանը գումար հատկացնելու մասին» Հայաստանի Հանրապետության կառավարության որոշման նախագիծը տեղադրվել է  www.mud.am կայքում.

2.   Հասարակության մասնակցությունը նախագծմանը և/կամ քննարկումներին
«Հայաստանի Հանրապետության կառավարության 2013 թվականի դեկտեմբերի 19-ի N 1414-Ն որոշման մեջ փոփոխություն, լրացում կատարելու և Հայաստանի Հանրապետության քաղաքաշինության նախարարությանը գումար հատկացնելու մասին» Հայաստանի Հանրապետության կառավարության որոշման վերաբերյալ առաջարկություններ չեն ներկայացվել:







